
	
		
		
		
			
				
					
					
    



					
		
				
					

					Pendhapa
				
			
	
				
					

					Sembarang
				
			


		
				
					

					Mlebu log
				
			


		
				
					

					Setèlan
				
			


		
				
					

					Urun
				
			


		
				
					
					Bab Wikisumber
				
			
	
				
					
					Sélakan
				
			





					
				
				
					
						[image: Wikisumber]


						
					
				

					
				
					
					
				

				
	    
Golèk
	


		
					
				
			

		
		
			
			

			

			
			
				
					Kaca:Kajawen 03 1928-01-11.pdf/19

					

				

				
		
				
				    
Basa
				
		
	
				
				    
Awasi
				
		
	
				
				    
Besut
				
		




				

			

			
				Kaca iki durung katitiwaca
ꦠꦶꦤꦼꦢꦶꦗꦸꦏꦸꦏ꧀ꦏꦼꦤ꧈ꦭꦤ꧀ꦧꦚ꧀ꦗꦸꦂꦢꦶꦕꦲꦺꦴꦱꦏꦼ꧈ꦩꦼꦚꦁꦏꦁꦗꦼꦁꦫꦠꦸꦲꦺꦁꦒꦭ꧀꧈ꦱꦤꦭꦶꦏꦢꦶꦝꦲꦂ꧈ꦩꦼꦤ꧀ꦠꦲꦤ꧀ꦭꦤ꧀ꦏꦼꦫꦸꦠ꧀ꦏꦼꦫꦸꦠ꧀꧈ꦔꦤ꧀ꦢꦶꦏꦤꦼꦥꦶꦪꦩ꧀ꦧꦏꦤ꧀꧉ 
꧄ꦢꦼꦤꦼꦲꦠꦶꦤꦼꦱꦶꦲꦚ꧀ꦗꦶꦁ꧈ꦩꦸꦁꦏꦪꦲꦠꦶꦤꦶꦁꦏꦶꦢꦁ꧈ꦲꦠꦶꦏꦸꦊꦒꦫꦱꦤꦼ꧈ꦮꦸꦱꦤꦤꦸꦭꦶꦧꦸꦧꦫꦤ꧀꧈ꦢꦼꦤꦼꦩꦤ꧀ꦠꦿꦶꦲꦸꦠꦸꦱꦤ꧀꧈ꦲꦸꦒꦮꦶꦱ꧀ꦏꦼꦭꦶꦭꦤ꧀ꦩꦸꦤ꧀ꦢꦸꦂ꧈ꦩꦼꦠꦸꦲꦁꦒꦮꦒꦚ꧀ꦗꦫꦤ꧀꧉

ꦏꦧꦂꦮꦂꦤꦶꦮꦂꦤꦶ
꧋ꦥꦼꦛꦶꦏ꧀ꦏꦤ꧀ꦱꦏꦶꦁꦱꦼꦫꦠ꧀ꦱꦼꦫꦠ꧀ꦏꦧꦱꦤꦺꦱ꧀꧈

꧋ꦗꦸꦫꦸꦲꦁꦒꦤ꧀ꦠꦸꦁ(ꦊꦒꦺꦴꦗꦺꦴ)ꦲꦶꦁꦨꦠꦮꦶ꧈ꦱꦩ꧀ꦥꦸꦤ꧀ꦧꦶꦝꦭ꧀ꦝꦠꦼꦁꦠꦤꦃꦯꦸꦩꦠꦿ꧈ꦥꦽꦭꦸꦧꦝꦼꦲꦁꦒꦤ꧀ꦠꦸꦁꦧꦺꦴꦁꦱꦏꦺꦴꦩ꧀ꦩꦸꦤꦶꦱ꧀ꦲꦶꦁꦦꦝꦁꦕꦕꦃ 4꧈ꦲꦶꦁꦦꦊꦩ꧀ꦧꦁ 5꧈ꦱꦢꦪꦮꦲꦸꦱꦩ꧀ꦥꦸꦤ꧀ꦱꦩꦶꦧꦺꦴꦠꦼꦤ꧀ꦲꦁꦱꦭ꧀ꦥꦔꦥꦸꦤ꧀ꦠꦼꦤ꧀ꦢꦊꦩ꧀ꦏꦁꦗꦼꦁꦠꦸꦮꦤ꧀ꦲꦶꦁꦏꦁꦮꦶꦕꦏ꧀ꦱꦟꦓꦸꦥꦼꦂꦤꦸꦂꦗꦼꦤ꧀ꦢꦿꦭ꧀꧉
꧋ꦱꦩ꧀ꦥꦸꦤ꧀ꦏꦮꦂꦠꦺꦴꦱꦏꦼꦤ꧀꧈ꦧꦶꦭꦶꦃꦥꦢꦸꦏꦠꦸꦮꦤ꧀ Mr. Duyfjes ꦥꦺꦴꦏꦿꦸꦭ꧀ꦗꦼꦤ꧀ꦢꦿꦭ꧀꧈ꦏꦮꦶꦱꦸꦝꦗꦸꦩꦼꦤꦼꦁꦭꦶꦢ꧀ꦫꦢ꧀ꦆꦤ꧀ꦝꦶꦪ꧉ꦲꦁꦒꦼꦤ꧀ꦠꦺꦴꦱꦶꦥꦢꦸꦏꦠꦸꦮꦤ꧀ Mr. Filet꧈ꦩꦼꦁꦒꦃꦒꦩ꧀ꦧꦫꦶꦥꦸꦤ꧀ꦥꦢꦸꦏꦠꦸꦮꦤ꧀ Mr. Duyfjes ꦲꦶꦁꦔꦶꦁꦒꦶꦭ꧀ꦥꦸꦤꦶꦏ꧉
꧋ꦧꦝꦼꦠꦼꦠꦼꦥꦶꦥꦸꦤ꧀ꦠꦸꦮꦤ꧀ H.C.V.P. Treffer ꦠꦶꦭꦱ꧀ꦲꦸꦥ꧀ꦏꦺꦴꦩꦶꦱꦫꦶꦱ꧀꧈ꦲꦶꦁꦏꦁꦥꦽꦭꦺꦴꦥ꧀ꦮꦺꦴꦤ꧀ꦠꦼꦤ꧀ꦲꦶꦁꦤꦒꦫꦶꦮꦭꦤ꧀ꦢꦶ꧈ꦢꦢꦺꦴꦱ꧀ꦏꦺꦴꦤ꧀ꦠꦿꦺꦴꦭꦶꦂ B.B. ꦥꦸꦤꦶꦏꦧꦝꦼꦤꦸꦮꦸꦲꦏꦼꦤ꧀ꦏꦶꦫꦁꦉꦤꦤꦶꦁꦠꦶꦠꦶꦪꦁꦏꦉꦉꦲꦤꦶꦥꦤ꧈ꦲꦮꦶꦠ꧀ꦲꦱꦿꦶꦁꦒꦝꦃꦠꦶꦤ꧀ꦢꦏ꧀ꦧꦺꦴꦠꦼꦤ꧀ꦔꦢꦶꦭ꧀꧉
꧋ꦥꦔꦢꦶꦭꦤ꧀ꦭꦸꦲꦸꦂꦱꦩ꧀ꦥꦸꦤ꧀ꦤꦼꦠꦼꦥꦏꦼꦤ꧀ꦥꦺꦴꦤꦶꦱ꧀ꦫꦢ꧀ꦥꦤ꧀ꦪꦸꦱ꧀ꦠꦶꦱꦶꦲꦶꦁꦯꦸꦫꦧꦪ꧉ꦥꦱꦏꦶꦠꦤ꧀ꦤꦩ G.M. Schultz ꦧꦺꦴꦠꦼꦤ꧀ꦒꦝꦃꦥꦢꦩꦼꦭꦤ꧀꧈ꦩꦁꦒꦺꦤ꧀ꦲꦶꦁꦨꦚ꧀ꦗꦂꦩꦱꦶꦤ꧀꧈ꦏꦲꦸꦏꦸꦩ꧀ꦏꦸꦚ꧀ꦗꦫ 6 ꦮꦸꦭꦤ꧀ꦗꦭꦫꦤ꧀ꦚꦺꦴꦭꦺꦴꦁ꧉
꧋ꦥꦚꦸꦮꦸꦤꦶꦥꦸꦤ꧀ꦩꦠ꧀ꦱꦼꦏꦥꦼꦏꦥꦭ꧀ꦲꦥꦶꦲꦶꦁꦯꦶꦁꦒꦥꦸꦫꦧꦧ꧀ꦱꦸꦮꦏꦶꦁꦥꦿꦤꦠꦤ꧀ꦮꦺꦴꦤ꧀ꦠꦼꦤꦶꦥꦸꦤ꧀ꦱꦼꦱꦏꦶꦠ꧀ꦏꦺꦴꦊꦫꦃꦥꦚ꧀ꦕꦺꦤ꧀ꦱꦩ꧀ꦥꦸꦤ꧀ꦧꦝꦼꦏꦭꦩ꧀ꦥꦲꦤ꧀꧈ꦲꦮꦶꦠ꧀ꦱꦩ꧀ꦥꦸꦤ꧀ꦏꦁ 14 ꦢꦶꦤ꧀ꦠꦼꦤ꧀ꦧꦺꦴꦠꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁꦲꦶꦁꦱꦏꦶꦠ꧀꧈ꦮꦸꦱꦤꦭꦗꦼꦁꦒꦿꦸꦢꦸꦒ꧀꧈ꦏꦭꦠꦁꦒꦭ꧀ꦲꦺ 27 ꦞꦼꦱꦺꦩ꧀ꦧꦼꦂ꧈ꦲꦶꦁꦒꦿꦶꦪꦥꦫꦶꦩꦠꦤ꧀ꦠꦶꦪꦁꦮꦃꦮꦺꦴꦤ꧀ꦠꦼꦤ꧀ꦠꦶꦪꦁꦱꦏꦶꦠ꧀ꦔꦤ꧀ꦠꦺꦴꦱ꧀ꦥꦸ 8 ꧉
꧋ꦲꦶꦁꦠꦼꦔꦃꦠꦼꦔꦲꦤꦶꦁꦮꦸꦭꦤ꧀ꦙꦤꦸꦮꦫꦶꦤꦶꦏ꧈ꦥꦩꦉꦤ꧀ꦠꦃꦧꦝꦼꦲꦩ꧀ꦧꦶꦝꦭꦏꦼꦤ꧀ꦠꦶꦠꦶꦪꦁꦝꦠꦼꦁꦝꦶꦓꦸꦭ꧀ꦩꦭꦶꦃ꧈ꦏꦶꦤ꧀ꦠꦼꦤ꧀ꦏꦶꦤ꧀ꦠꦼꦤ꧀ꦮꦺꦴꦤ꧀ꦠꦼꦤ꧀ꦠꦶꦪꦁ 100꧈ꦠꦩ꧀ꦠꦸꦤꦶꦥꦸꦤ꧀ꦠꦏ꧀ꦱꦶꦃꦮꦼꦮꦃꦲꦤꦏ꧀ꦱꦼꦩꦃ꧉ꦠꦶꦪꦁꦱꦩꦤ꧀ꦠꦼꦤ꧀ꦮꦲꦸꦲꦱ꧀ꦭꦶꦱꦏꦶꦁ 15 ꦥꦉꦱꦶꦝꦼꦤꦤ꧀꧉
꧋ꦏꦭꦩꦊꦩ꧀ꦬꦼꦧꦺꦴꦏꦥꦼꦁꦏꦼꦂ꧈ꦥꦫꦥꦔꦤ꧀ꦠꦺꦤ꧀ꦲꦶꦁꦏꦫꦠꦺꦴꦤ꧀ꦔꦪꦺꦴꦓꦾꦏꦂꦠꦱꦩ꧀ꦥꦸꦤ꧀ꦏꦭꦩ꧀ꦥꦲꦤ꧀ꦝꦲꦸꦥ꧀꧈ꦢꦭꦸꦤꦶꦥꦸꦤ꧀ꦩꦮꦶꦥꦱꦩꦸꦮꦤ꧀ꦧꦼꦏ꧀ꦱꦤ꧀ꦧꦝꦪꦯꦿꦶꦩ꧀ꦥꦶ꧈ꦱꦲꦭꦗꦼꦁꦝꦤ꧀ꦱꦃ꧉ꦲꦺꦚ꧀ꦗꦶꦔꦶꦥꦸꦤ꧀ꦏꦥꦉꦁꦧꦺꦴꦪꦺꦴꦁꦝꦠꦼꦁꦢꦊꦩꦶꦥꦸꦤ꧀ꦥꦶꦪꦩ꧀ꦧꦏ꧀ꦥꦶꦪꦩ꧀ꦧꦏ꧀꧉
꧋ꦠꦸꦮꦤ꧀ꦮꦺꦴꦤ꧀ꦢꦱꦸꦢꦶꦂꦗꦥꦔꦂꦱ  P.S.I.  ꦲꦶꦁꦯꦸꦫꦧꦪ꧈ꦏꦥꦿꦶꦏ꧀ꦱꦲꦶꦁꦫꦢ꧀ꦲꦒꦩ꧈ꦗꦭꦫꦤ꧀ꦤꦼꦫꦏ꧀ꦲꦢꦠ꧀ꦠꦠꦕꦫꦆꦱ꧀ꦭꦩ꧀꧈ꦤꦶꦏꦲꦏꦼꦤ꧀ꦭꦉꦲꦺꦱ꧀ꦠꦿꦶꦧꦺꦴꦠꦼꦤ꧀ꦏꦱꦸꦩꦼꦉꦥꦤ꧀ꦲꦶꦁꦥꦔꦸꦭꦸ꧉ꦢꦼꦤꦼꦮꦺꦴꦤ꧀ꦠꦼꦤꦶꦥꦸꦤ꧀ꦩꦏꦠꦼꦤ꧀꧈ꦗꦭꦫꦤ꧀ꦥꦔꦸꦭꦸꦧꦺꦴꦠꦼꦤ꧀ꦥꦸꦫꦸꦤ꧀ꦤꦶꦁꦏꦲꦏꦼꦤ꧀꧈ꦲꦮꦶꦲꦮꦶꦠ꧀ꦥꦔꦤ꧀ꦠꦺꦤ꧀ꦠꦺꦤ꧀ꦲꦺꦱ꧀ꦠꦿꦶꦢꦺꦫꦺꦁꦔꦏꦶꦭ꧀ꦧꦭꦺꦒ꧀ ꦲꦶꦁꦧꦧ꧀ꦥꦸꦤꦶꦏꦭꦗꦼꦁꦏꦥꦱꦿꦲꦏꦼꦤ꧀ꦲꦶꦁꦥꦔꦢꦶꦭꦤ꧀꧉
꧋ꦏꦼꦁꦥꦺꦴꦩꦂꦠꦺꦴꦱꦏꦼꦤ꧀꧈ꦠꦶꦪꦁꦤꦩꦏꦗꦶꦔꦭꦶꦲꦶꦁꦝꦸꦱꦸꦤ꧀ꦕꦶꦠꦩꦶꦪꦤ꧀꧈ꦒꦝꦃꦩꦲꦼꦱꦧꦸꦊꦱꦒꦼꦢ꧀ꦢꦢꦺꦴꦱ꧀ꦝꦸꦏꦸꦤ꧀꧉ꦩꦲꦼꦱꦮꦲꦸꦩꦤꦮꦶꦲꦤ꧀ꦢꦶꦭꦠ꧀ꦧꦁꦱꦤꦶꦁꦱꦼꦱꦏꦶꦠ꧀ꦏꦸꦭꦶꦠ꧀ꦭꦗꦼꦁꦱꦫꦱ꧀꧈ꦱꦶꦱꦤꦶꦁꦥꦔꦺꦴꦩ꧀ꦧꦼꦤꦶꦥꦸꦤ꧀ꦏꦼꦔꦶꦁꦏꦁꦒꦼꦗꦩ꧀ꦥꦶꦱꦏꦶꦠ꧀ꦊꦧꦼꦠ꧀꧉ꦩꦲꦼꦱꦮꦲꦸꦏꦥꦥꦤꦏꦼꦤ꧀ꦮꦺꦴꦤ꧀ꦠꦼꦤ꧀ꦱꦮꦶꦁꦏꦶꦁꦩꦱ꧀ꦗꦶꦢ꧀꧉ꦲꦶꦁꦱꦥꦸꦤꦶꦏꦢꦺꦫꦺꦁꦏꦱꦸꦩꦼꦉꦥꦤ꧀꧈ꦠꦶꦪꦁꦲꦶꦁꦏꦁꦝꦠꦼꦁꦔꦿꦶꦏꦸꦔꦁꦒꦼꦥꦿꦧꦼꦪꦥꦸꦤꦥꦧꦺꦴꦠꦼꦤ꧀꧉
꧋ꦏꦤ꧀ꦠꦺꦴꦂ van Arbeid ꦚꦝꦼꦢꦩꦼꦭ꧀ꦥꦥꦿꦶꦏ꧀ꦱꦤ꧀ꦮꦺꦤ꧀ꦠꦼꦤ꧀ꦲꦶꦁꦏꦧꦸꦢꦶꦢꦪꦤ꧀ꦏꦧꦸꦢꦢꦪꦤ꧀ꦱꦠꦲꦶꦁꦯꦸꦫꦏꦂꦠꦭꦤ꧀ꦔꦪꦺꦴꦓꦾ꧈ꦩꦸꦫꦶꦃꦏꦧꦸꦢꦶꦢꦪꦤ꧀ꦚꦸꦢꦕꦕꦲꦶꦁꦭꦉꦲꦶꦁꦏꦁꦱꦩꦶꦚꦩ꧀ꦧꦸꦠ꧀ꦢꦩꦼꦭ꧀ꦲꦶꦁꦒꦸꦝꦁ꧉ꦮꦺꦴꦤ꧀ꦠꦼꦤꦶꦥꦸꦤ꧀ꦥꦥꦿꦶꦏ꧀ꦱꦤ꧀ꦩꦏꦠꦼꦤ꧀ꦮꦲꦸꦲꦮꦶꦠ꧀ꦱꦏꦶꦁꦥꦚꦸꦮꦸꦤꦶꦁꦒꦺꦴꦭꦺꦴꦔꦤ꧀ꦏꦸꦭꦶꦤꦼꦤꦼꦩꦤ꧀꧈ꦢꦼꦤꦶꦁꦱꦩꦶꦫꦸꦩꦲꦺꦴꦱ꧀ꦏꦮꦿꦠꦼꦤ꧀ꦲꦶꦁꦢꦩꦼꦭ꧀꧉

